
十洲記序

作者：東方朔　西漢

本作品收錄於《東方大中集》和《海內十洲記》以及《雲笈七籤/26》

臣學仙者耳，非得道之人。以國家盛美，特招延儒墨於文綱之內，抑絕俗之道，擯虛詭

之跡，臣故韜隱逸而赴王庭，藏養生而侍硃闕矣。亦由尊上好道，且復欲徜徉威儀也。

曾隨師之主履行，比百三家集作「北」至硃陵扶桑之闕，溽海冥液之丘；純陽之陵，始

青之下，月宮之間；內游七丘，中旋十洲；踐赤縣而遨五嶽，行陂澤而息名山。臣自少

及今，周流六天，涉歷八極於是矣。未若陵靈百三家集作「虛」之子，聽百三家集作「

飛」真之官，上下九天，洞視百方；北極鉤陳而並華蓋，南翔太丹而棲火百三家集作「

大」夏；東之通陽之霞，西薄寒穴之野；日月所不逮，星漢所不與；其上無復物，其下

無復底。臣之所識，如愧不足以酬廣〈百三家集衍「訪」一字〉矣。

此西漢作品在全世界都属于公有领域，因为作者逝世已经超过100年，且作品于1931年1

月1日之前出版。

